
 “KËNDI I LOJËRAVE”

PARASHKOLLORËT

Sahadete Elshani:Këndi i lojërave në shkollën tonë është shumë me rëndësi sepse fëmijëve parashkollorë iu nevoitet një hapësirë e tillë në të cilën jo vetëm që luajnë e kënaqen,por zhvillojnë edhe psikikën,dhe muskujt e trupit në përgjithësi.Përmes lojës secili fëmijë realizon qëllimet e veta,ai përmes ushtrimeve fizike ruan apo forcon shëndetin,është më i fortë,më i lëvizshëm, ka më shumë imunitet,di të organizojë vet lojën,mësohet te zhvillojë rrethin social e emocional,duke bërë tolerime tek njëri-tjetri.Pas gjithë kësaj pune që është bërë në shkollën tonë,është për tu vlerësuar sepse kjo ndikon pozitivisht në të gjitha aktivitetet që ne i kryejmë në shkollën tonë,sepse kjo është e mirëseardhur ne shkollën tonë,për fëmijët tanë e sidomos për ata parashkollorë..

Naile Hoti:Këndi i lojërave është një donacion si dhe një shpërblim që i është dhënë klasës së V/1 e udhëhequr nga mësuesja e tyre Shemsije Bytyçi,me projektin e tyre për këndin e lojërave për fëmijët parashkollor.Në këtë donacion ka marrë pjesë edhe shoqëria civile,komuna dhe prindërit.Ky kënd i lojërave ka qenë shumë i nevojshëm për fëmijët e cilkit parashkollor sepse ata duke luajtur fitojnë shkathtësi,njohuri,argëtim etj.,që është shumë i rëndësishëm për moshën e këtyre fëmijëve.Me rastin e hapjes së këtij këndi fëmijët parashkollorë kanë pregatitur valle dhe shpresojmë se do të pëlqehet.Shpresojmë se ky kënd do të jetë më atraktiv dhe tërheqës për të gjithë!

Me datë 03.05.2012 u bë edhe prerja e shiritit për këndin e lojërave të cilin e realizuan:
Drejtoresha e shkollës Mimoza Kuqi dhe përfaqsuesi i KosoVisionit Ilijaz Stamniku.
Punuar nga:Yllza Berisha, Altina Bytyçi dhe Agon Elshani

Mbjellja e pemeve ne SHFMU “Shkëndija” Therandë

Në oborrin e shkollës fillore  dhe të mesme të ulët “Shkëndija” të Suharekës, nxënësit e kësaj shkolle kanë mbjellur rreth 200 fidane të reja dhe kësisoj kanë krijuar një kopsht të mirë në ambientet  e shkollës së tyre. Këto fidane që kryesisht janë pemë frutore si kumbulla, mollë, dardhë etj.janë të dhuruara nga CIMIC-u i KFOR-it austriak.
Gjatë mbjelljes së tyre nga vetë nxënësit, ata i vizitoj një delegacion i komunës i prirë nga kryetari Blerim Kuçi. Kryetari Kuçi duke  i përgëzuar nxënësit e shkollës e mori dhe e mbolli edhe ai një kumbull duke uruar që nga këto pemë të ketë fruta të mira për nxënësit dhe arsimtarët e shkollës. Kopshti me pemë do të jetë i mirëseardhur për shkollën “Shkëndija” dhe pos bukurisë dhe levërdisë që do ti jep kësaj vatre të arsimit, ai do të shërbej edhe për mësonjëtorën e bletarisë e cila gjendet menjëherë pas këtij kopshti duke shërbyer kështu edhe për bletët që do ti ketë kjo mësonjëtore.        

                                                                                                                      Punoi: Theranda Tërshani

Mësonjëtorja e bletarisë 
Nga fundi i  vitit të kaluar në oborrin e shkollës sime është ndërtuar një objekt, atë e quajnë mësonjëtorja e bletarisë. Është një objekt që  vërtetë na kishte munguar por që ne nuk e kishim vërejtur. Këtë e them me shumë siguri duke parë se sa shumë na hyn në punë.Tani  në shkollën time përveç mësimit të spjeguar në teori ne mund  ta praktikojmë atë . Ndoshta kjo është  arsyeja e ndërtimit të mësonjetores së bletarisë , ku të gjithë të intersuarit mund të marrin këshilla, të përcjellin trajnime të ndryshme si dhe të përfitojnë njohuri të reja për bletarinë.  Ky objekt u ndërtua më 26.10.2011  e propozuar si ide nga drejtoria komunale e bujqësisë , por e mundësuar falë sponsorit që na  mbështet  dhe  na përkrah gjithmonë KFORI-t . Ne si nxënës jemi shumë të lumtur që edhe në shkollën tonë u krijuan kushte për demonstrimin e teorive që ne mësojmë në lidhje me bletarinë dhe për kuptimin më të lehtë të përmbajtjeve mësimore lidhur me këtë lëmi. Shpresoj që edhe shkollat e tjera të kenë të njëjtin fat që kishte shkolla ime . Fat i cili na  mundëson shijimin e shumë fytyrave të qeshura të nxënsëve (njësoj siç ndodhi edhe tek ne).Tek e fundit disa informata më tepër nuk janë ngarkesë truri por thjeshtë një përparim më  i  madh i shkollës. Ndonjëherë mendoj se ndërtimi i mësonjëtores së bletarisë është bërë me një qëllim : që të na bëjnë ne ti shikojmë bletët punëtore dhe që tu ngjajmë atyre sadopak.           
                                                                                                                         Punoi:Leoreta Kabashi

SHFMU “Shkëndija me qendër për ngritje profesionale 

Shkolla fillore e mesme e ulët “Shkëndija” në Suharekë, së shpejti do të ketë Qendrën  për Ngritje Profesionale  (QNP). Kjo do të arrihet në saja të marrëveshjës së nënshkruar sot në mes të Keith Prenton, udhëheqës i BEP ( USAID) dhe kryetarit të komunës Blerim Kuçi. Kjo qendër do të jetë në shfrytëzim për të gjitha aktivitetet për ngritje profesionale të DKA – së dhe shkollave brenda komunës. QNP-ja do të jetë e mobiluar mirë me të gjitha paisjet moderne në mënyrë që të rrisë efektin e programit trajnues.
Ajo do të shfrytëzohet edhe për kujdes ditor të fëmijve dhe për të rritur pjesmarrjen e të gjithë përsonelit arsimor. Me këtë Qendër, SHFMU “Shkëndija” do të ketë një klasë të shekullit XXI për mësimdhënje në shkencë dhe teknologji si model për shkollat tjera. Me rastin e nënshkrimit të marrëveshjës kryetari i komunës Blerim Kuçi, ka falenderuar udhëheqësin e projektit për zgjedhjen e shkollës “Shkëndija” dhe ka shtuar se tash e tutje e kemi edhe një partnerë më shumë në lëminë e arsimit.
                                                                                                               Punoi:Theranda Tërshani
SONY-aksesorë

 është një orë por jo një orë e zakonshme por orë më e përsosur se të gjitha orët e tjera.
Bota mund të jetë në duart tuaja me këtë orë, ju mund të keni qasje në rrjete të ndryshme sociale si psh. Në Facebook në Tëitter në Email e shumë e shumë të tjera.
Kjo orë mundë të pershtatet në qfarëdo përmasa sepse mundtë përshtasni atë me ndonjë rrip ore 20mm.
Është një “game innovative” i ri i Sony Ericsson aksesorëve.Zhvilluar si një android dhe që mund të ju ndihmojë të përdorni Apps dhe shërbime të tjera.
Është e projektuar në një mënyrë krejt të re,në mënyrë që të krijojë sa më shumë përshtypje te përdoruesi.
Ëireless-i kesaj pajisje është shumë i shpejtë dhe shumë efikas, që lejon pajisjet tuaja të bisedoni me njëri-tjetrin pa asnjë pengesë.
Ky aksesor i firmës së njohur botërore Sony Ericsson është i dizajnuar me metoda moderne për të bërë të mundur që ë duket sa më mbreslënës në syrin e blerësit.
SmartËatch lidhet automatikisht me aplikacionet e tuaja të preferuara SmartPhone, SmartExtra ose pajisje të tjera të nevojshme.
Pra kjo është një ndër aksesorët që të gjithë njerëzit do dëshironin ta kenin, është tejet I shpejtë, tejet efikas, I përshtatshëm për perdorim e shumë e shumë gjëra të 
tjera.

Punoi:Theranda Tërshani dhe Albi Reshitaj


Këshilli i shkollës së nxënësve-Parlamenti i nxënësve

Në shkollën fillore “Shkëndija” u formua parlamenti i nxënësve.Ku u zgjodh kryesia e re,me kryetar:Majlinda Cikaqi , sekretar:Arlind Sylaj dhe arkatar:Altina Fetaj.Parlamenti ka për detyrë nxitjen e mardhënieve të mira mes nxënësve dhe shqyrtimin e dukurive të ndryshme në shkollë qofshin ato pozitive apo negative.Parlamenti funksionon në nivel të duhur dhe shqyrton të gjitha problemet që mund të lindin në shkollë.Me udhëheqësit e grupit dhe bashkëpunim me nxënës diskutohet për çdo dukuri,që shkolla jonë të ketë një bashkëpunim dhe cilësi më të mirë në mësim dhe diciplinë.

Këshilli për mbrojtjen e të drejtave të  fëmijve 

Duke parë që nxënësit kishin nevojë për mbështetje më të madhe rreth të drejtave të tyre, lindi idea për formimin e një këshilli që do t’i mbronin  këto të drejta.
Kështu më 11.04.2012 u formua “Këshilli i të drejtave të njeriut”. Si fillim u mbajt mbledhja e këshillit ku në të morën pjesë rreth 30 nxënës nga klasa VI-IX. Këta nxënës që tanimë ishin pjesmarrës të këshillit duhej të votonin për të zgjedhur kryesinë dhe bordin e këshillit. Me votat e mbledhura u zgjodh kryesia e këshillit e përbërë nga kryetari Agon Elshani dhe dy nënkryetaret Altina Bytyçi dhe Yllza Berisha , si dhe u zgjodh bordi i këshillit i përbërë nga 5 antarë. Në mbledhjen e këshillit mori pjesë arsimtari i historisë Nazim Gashi, Ismet Zyba si dhe drejtoresha e shkollës që shikonte rrjedhimin e punës. Pas zgjedhjeve të nesërmen u mbajtën disa aktivitete rreth kësaj teme ishin ndarë në disa grupe, ku secili grup si obligim kishte paraqitjen e ideve të tyre në formë fllaseri ku kryerja e obligimeve dhe respektimi i të drejtave të njeriut ishin ndarë në forma të veçanta. Këshilli i të drejtave të njeriut është një ndër themelet e shkollës sonë ku për detyrë nuk ka vetëm t’i mësoj nxënësit rreth njohurive të të drejtave të njeriut, por që këto të drejta t’i zbatoi edhe në jetën e përditshme.
Punoi: Majlinda Cikaqi

MUZIKA

 As aktivitetet muzikore nuk mungojnë në shkollën tonë!
Talentët janë të shumtë dhe punojnë përherë me dëshirën më të madhe.Në çdo program dhe organizim dallohen nxënësit në lëminë e muzikës:në grupe dhe solistë.
Vlerat e tyre muzikore i bëjnë këta nxënës të dallohen jo vetëm në shkollë por në gjithë komunën e edhe më gjerë.Nxënësja më e dalluar është:Majlinda Cikaqi

.
Majlinda Cikaqi:Ndonëse nuk e kam provuar por mund të them se pa muzikë jeta ime do ishtë shumë monotone.Me zhanret e reja të muzikës gjithçka po avansohet dhe jep më shumë zgjidhje për të ardhmen.Muzika është ajo e cila më inspiron për shumë gjëra në jetën time,pra thjeshtë mendoj se jeta pa muzikë do ishte shumë e mërzitshme.Unë jam krenare që gjithësej 9 vite isha nxënëse e kësaj shkolle,këto vite do paraqesin një pjesë të pandarë e veprimtarisë sime të përditshme.

Albijona Hasanaj:Jam nxënëse e kalsës së VIII,e njëkohësisht edhe antare e grupit të muzikës.Talenti im për muzikë është i trashëguar nga prindërit,të cilët vazhdojnë të më përkrahin në vendimet e mija.Nuk e paramendoj jetën pa muzikë dhe dëshira për këngën më shoqëron kudo që jam.Për këtë sukses e falenderoi edhe arsimtarin e muzikës i cili fuqizoi edhe më tepër talentin tim.Faleminderit të gjithë atyre që gjithe kohës i kisha pranë..
Punoi:Arbenita Tërshani

